
Ҫиле хирӗҫ 

 

Вӑрӑм ҫул сӑртӗнчен 

Иртрӗм ҫеҫ талпӑнса, 

Самантрах ҫут тӗнче 

Кайрӗ ӑмӑрланса. 

 

Ҫитрӗ кӗҫ ҫил-тӑман 

Ахӑрса, шӑхӑрса... 

Май та ҫук куҫ уҫма! – 

Юр хурать хупласа. 

 

Ҫул та ҫук, йӗр те ҫук, 

Кӗрт кӑна умӑмра. 

Юр ашма ҫеҫ кун-ҫул 

Пӳрнӗ-им-ха вара? 

 

Халӑм пӗтрӗ тӑнчах, 

Ҫил тулать урнӑлла. 

Утӑмлатӑп ҫапах 

Вӑй пухса малалла. 

 

Шутламастӑп вуҫех 

Ҫаврӑнма каялла, 

Ӑмӑрт кайӑк вӗҫет 

Ҫиле хирӗҫ ялан! 

